He rauemi aromatawai ā-roto Te Reo Rangatira 2.5B v1 mō te Paerewa Paetae 91781
TĀ TE ĀKONGA WHĀRANGI


Hei mahi whakamahere anake
Paerewa Paetae Te Reo Rangatira 91781: Te tito i te whakaari
Te Kaupapa Ako: Te Reo Rangatira 2.5B v1
Te Ingoa o te Rauemi: He whakamutunga rerekē
Whiwhinga: 4
Tohutohu mā te Ākonga
Te Horopaki
Ko tāu nā mahi he tito whakamutunga rerekē mō tētahi kōrero rongonui a te Māori.  
Ka mahi takirōpū ki te whakawhiti whakaaro mō ngā kōrero rongonui kei a tātou nei te iwi Māori. Kātahi ka kōwhiria tētahi kōrero, ā, ka tuhia tētahi whakamutunga e rerekē ana i tō te mea tūturu. 
Ka aromatawaingia koe i runga i tōu āhei ki te tuhi whakaari e whakaara nei i te tāhū o te kōrero tae atu ki ngā kare ā-roto o ngā kiripuaki. 
Hei Mahi
1 Matapakihia ā-rōpū nei ngā kōrero rongonui a te Māori, pūrākau mai, pakiwaitara mai, kōrero hītori mai. 
Hei tauira, ko ngā pūrākau mō ngā atua pēnei i a Ranginui rāua ko Papatūānuku, ko ngā pakiwaitara mō ngā tipua pēnei i a Māui/Tāwhaki/Paikea, ko ngā kōrero hītori pēnei me te hainatanga o Te Tiriti o Waitangi. 

2 Kōwhiria tētahi hei kaupapa mō tā koutou whakaari. 
3 Matapakihia ā-rōpū ētahi whakamutunga rerekē mō te kōrero nei. 
4 Kōwhiria te mea pai rawa. Tēnā, whakaritea tētahi tuhinga e whakaara ana i te tāhū o te kōrero me ngā kare ā-roto o ngā kiripuaki. 
5 Tuhia te whakamutunga rerekē kia hāngai tōtika ki te tīmatanga me te puku o te kōrero tūturu, kia rere pai ai. 
6 Tuhia ngā whakaaro me ngā kōrero katoa ki tāu ake hautaka.  
7 Mahia tā koutou whakaari ki mua i te whakaminenga, i te pū whakaahua rānei. 

	Te tito i te whakaari.
Ka whakarite i te tuhinga whakaari.
Ka hāngai te tāhū ki te horopaki o te tuhinga.
Ka hāngai ngā nuka reo ki te tuhinga whakaari kia puta ai ngā kare ā-roto o ngā kiripuaki.
	He kaiaka te tito i te whakaari.
Ka āta whakarite i te tuhinga whakaari.
Ka hiki te tāhū i te horopaki o te tuhinga.
Ka hiki ngā nuka reo i te tuhinga whakaari kia puta ai ngā kare ā-roto o ngā kiripuaki.
	He kairangi te tito i te whakaari.
Ka nanakia te whakarite i te tuhinga whakaari.
Ka whakaara te tāhū i te horopaki o te tuhinga.
Ka whakaara ngā nuka reo i te tuhinga whakaari kia puta ai ngā kare ā-roto o ngā kiripuaki.

